

ईसाईयत के प्रति नर्म रुख अपनाना !

पूज्य बापू जी 60 और 70 के दशक से जिन ईसाई मिशनरीज की गंदी चाल को समझकर, समय के साथ बढती अपनी ताकत के साथ लगातार धर्मान्तरण और पाश्चात्य शक्तियों से लड रहे थे। उन्हीं की संस्था में अब ईसाईयत के प्रति नर्म रूख अपनाया जा रहा है जिसे हम 'सॉफ्ट क्रिश्च्यनिटी' के नाम से जानते हैं। मात्र सोशल मीडिया रील्स के माध्यम से आश्रम मैनेजमेन्ट ईसाई मिशनरीज का विरोध करता है, परन्तु धरातल पर सच्चाई अलग है। झारखण्ड, छत्तीसगढ़ व छिन्दवाड़ा आदि पिछड़े इलाकों में तुलसी पूजन निमित्त रखे गए कार्यक्रमों में पूज्य बापू जी के श्री चित्र के साथ ईसा मसीह (जीसस क्राइस्ट) का चित्र रखकर पूजा की गई। पूज्य गुरुदेव द्वारा जो गुरुकुल वैदिक संस्कृति को बढावा देने, बच्चों और बच्चियों में संस्कारों का सृजन करने आदि सनातनी उद्देश्यों की पूर्ति के लिए खोले गए थे, उन्हीं गुरुकुलों में से छिन्दवाडा गुरुकुल में वैदिक संस्कृति को आधुनिकता के नाम पर धीरे-धीरे समाप्त करके पाश्चात्य संस्कृति को बढ़ावा दिया जा रहा है। जहाँ पहले लड़के-लड़कियाँ अलग - अलग स्थानों पर पढ़ते थे, उन्हें एक साथ पढाया जा रहा है कान्वेन्ट स्कूलों की तर्ज पर और उसके साथ जो गुरुकुलों की आत्मा को धीरे-धीरे मारा जा रहा है उसे शब्दों में नहीं लिखा जा सकता।

आश्रम मैनेजमेन्ट के वक्ता तथा अन्य सेवाधारी लोग सर्व-धर्म समभाव के नाम पर बाइबल और गीता को बराबर बता कर साधकों के मन में ईसाईयत के प्रति प्रेम भर रहे । वह दिन दूर नहीं जब स्वामी विवाकानंद जी की संस्था 'रामकृष्ण मिशन' की तर्ज पर पूज्य बापू जी की संस्थाओं में सर्व-धर्म सम्भाव के नाम पर बाइबल पढ़ी जाएगी। आगे वाली पीढ़ी जान ही नहीं पाएगी कि पूज्य बापू जी पर अत्याचार इन इसाई मिशनरीज के ऐजेंटों ने ही किए और संस्था से शुद्ध सनातन के ज्ञान वाली पुस्तकों को धीरे-2 गायब कर दिया जाएगा। नर्म ईसाइयत अपनाने के कारण एक दिन पूज्य बापू जी की संस्था और धन तथा जमीन सब ईसाइयत के पूर्ण कब्जे में, कानूनी तौर पर हो जाएगी। सनातन का मुखौटा मात्र रह जाएगा, वो भी सिर्फ तब तक, जब तक पूरे भारत का ईसाइकरण न हो जाए।
